
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ऎव्॥ Wf th ' মিত্র’-বংশ । SVS
রামকিশোর, মাণিকরাম ও চুণীলাল। আত্মারাম মিত্রের প্রপৌত্র কালীকুমার মিত্ৰ সামান্য অবস্থা হইতে পরে স্বনামখ্যাত ব্যক্তি হইয়া ছিলেন। ইনি মুখে মুখে কবিতা রচনা করিতে পারিতেন। সেকালে ৰড় বড় জমিদারের বাটীতে কবির দল থাকিত। উলার প্রসিদ্ধ জমিদার বামনদাস মুখোপাধ্যায়ের বাড়ীতেও এইরূপ একটী কবির দল ছিল। একদিন অপর এক কবির দল আসিয়া বামনদাসের বাড়ীর কবির দলের সহিত লড়াই আরম্ভ করে। আগন্তুক দল এমন একটী চাপান’ দিল যে, বামনদাসের কবির দল তাহার উত্তর দিতে পারিতেছিল না । সেই সময়ে কালীকুমার তথায় কবির গান শুনিতেছিলেন । তিনি তখন দরিদ্র ও অজ্ঞাতনামা । তিনি দাড়াইয়া উঠিয়া বলিলেন,-“নবাগত দলের “চাপানে’র উত্তর আমি দিতে পারি।” বামনদাস তাহাতে সম্মতি দিলে পর কালীকুমার তখনই 'চাপানের ঠিকমত উত্তর দিলেন। বামনদাস কালীকুমারের গুণমুগ্ধ হইয়া তাহাকে নিজ জমিদারীতে একটী কৰ্ম্ম করিয়া দিলেন। কালীকুমারের তখন নিতান্ত অসচ্ছল অবস্থা। পরে এই কৰ্ম্ম করিয়া তিনি বহু অর্থ উপাৰ্জন করিয়াছিলেন। কৰ্ম্মোপলক্ষে তিনি বহুদিন রঙ্গপুরে ছিলেন। সেখানে তঁহার নামে একটী রাস্তা আছে। কালীকুমার স্বোপার্জিত অর্থে বাটী, বাগান, বৃহৎ পূজার দালান নিৰ্ম্মাণ করিয়া ও দুইটী পুষ্করিণী কাটাইয়া দিয়াছিলেন। মিত্ৰ-বাটীর “মতিঝিল” নামক পুষ্করিণী কালীকুমারের কীৰ্ত্তি। তিনি বড় সৌখীন লোক ছিলেন। উলায় অবস্থানকালে তিনি বাবুদের বাড়ীতে যাইতে হইলেও তাঞ্জামে চড়িয়া যাইতেন। দক্ষিণপাড়ার বারোয়ারীর চাদনী নিৰ্ম্মাণের জন্য তিনি বহু অর্থসাহায্য করিয়াছিলেন। ইনি বৃদ্ধবয়সে দৃষ্টিশক্তিহীন হইয়াছিলেন। অনুমান বাঙ্গালী ১২৭১-৭২ সালে ৬৪৬৫ বৎসর বয়সে ইহার মৃত্যু হয় ।
কালীকুমারের দুই পুত্র ; জ্যেষ্ঠ চন্দ্ৰকুমার ও কনিষ্ঠ ঘনশ্যাম ।

		 এই পাতা শেষ সম্পাদিত হয়েছে ১০:৩৯টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

